
Ўзбекистон касаба уюшмалари Федерациясининг Наманган вилоят Кенгаши
Касаба уюшмалари фаоллари учун 

Наманган-2025
КАСАБА УЮШМАЛАРИ ФАОЛИЯТИНИНГ 
ҲУҚУҚИЙ АСОСЛАРИ

Касаба уюшмалари ўз фаолиятини қуйидагиларга асосан олиб боради:

1. Ўзбекистон Республикасининг Конституцияси. 

2. Ўзбекистон Республикасининг Меҳнат кодекси.

3. Ўзбекистон Республикасининг Фуқаролик кодекси.

4. Ўзбекистон Республикасининг «Касаба уюшмалари тўғрисида»ги Қонуни.

5. Ўзбекистон Республикасининг «Ўзбекистон Республикасида жамоат бирлашмалари тўғрисида»ги Қонуни.

6. Ўзбекистон Республикасининг «Нодавлат нотижорат ташкилотлари тўғрисида»ги Қонуни.

7. Ўзбекистон Республикасининг бошқа қонунлари.

8. Ўзбекистон касаба уюшмалари Федерациясининг Устави.

9. Тармоқ касаба уюшмаларининг Уставлари.

10. Инсон ҳуқуқлари умумжаҳон Декларацияси.

Ўзбекистон касаба уюшмалари Федерациясининг

ТАШКИЛИЙ ТУЗИЛМАСИ

БОШЛАНҒИЧ КАСАБА УЮШМАСИ ТАШКИЛОТИ 

П А С П О Р Т И
	№
	Маълумот мазмуни
	ЖАМИ

	
	
	01.01.2025
	01.01.2026
	01.01.2027
	01.01.2028
	01.01.2029

	1
	Ҳисобда турган касаба уюшмаси аъзолари сони шундан:
	
	
	
	
	

	
	аёллар
	
	
	
	
	

	
	30 ёшгача бўлган ёшлар
	
	
	
	
	

	
	олий маълумотлилар 
	
	
	
	
	

	
	раҳбар ходимлар 
	
	
	
	
	

	
	хизматчилар
	
	
	
	
	

	
	ишчилар
	
	
	
	
	

	2
	Ишлаётган пенсионерлар
	
	
	
	
	

	3
	Ишлаётган ногиронлар
	
	
	
	
	

	4
	Кам таъминланган оилалар
	
	
	
	
	

	5
	4 ва ундан ортиқ фарзанди бор аёллар
	
	
	
	
	

	6
	Уч ёшга тўлмаган болалари бор аёллар
	
	
	
	
	

	7
	Ёлғиз оналар
	
	
	
	
	

	8
	Икки ва ундан ортиқ 12 ёшга тўлмаган фарзанд тарбиялаётган аёллар
	
	
	
	
	

	9
	16 ёшгача ногирон фарзанд тарбиялаётган аёллар
	
	
	
	
	

	10
	Жамоа шартномаси бўйича ҳар бир ходим олган бевосита ва билвосита даромад миқдори
	
	
	
	
	

	11
	Меҳнат муҳофазаси юзасидан Битим бўйича ҳар бир ходимга сарфланган маблағ миқдори
	
	
	
	
	

	12
	Касаба уюшмаси аъзолигига янги қабул қилинган ходимлар сони
	
	
	
	
	

	13
	Касаба уюшмаси аъзолигидан чиқарилганлар сони
	
	
	
	
	

	14
	Янги нусхадаги аъзолик билети билан таъминланган аъзолар сони
	
	
	
	
	



	«КЕЛИШИЛДИ»

Ўзбекистон Республикаси 
Давлат статистика қўмитаси раиси 

_________________ 


«___» ____________ 20_____ йил


	
	«ТАСДИҚЛАЙМАН»

Ўзбекистон касаба уюшмяалари Федерацияси  раиси 

______________ 

«___» ____________ 20____ йил


ИДОРАВИЙ СТАТИСТИКА ҲИСОБОТИ

1-ТИ шакли 

Йиллик

Ўзбекистон касаба уюшмалари Федерацияси Кенгаши Раёсатининг 2014 йил «____» ____________даги ______-сонли қарори билан тасдиқланган
Кимга тақдим этилади _________________

_____________________________________

(қабул қилувчининг номи, манзили)

Вазирлик (идора), концерн, уюшма ______

_____________________________________

Бирлашма, корхона, ташкилот ___________

_____________________________________
Манзили _____________________________

Асосий фаолият тури __________________

Ҳисобот ҳар бир касаба уюшмаси қўмитаси, касаба уюшмаси ташкилотчиси томонидан тузилиб, ҳар йили 3 январгача мазкур бошланғич ташкилотга бевосита касаба уюшмаси хизмати кўрсатадиган юқори касаба уюшмаси органига тақдим этилади.

Касаба уюшмаси қўмитаси (касаба уюшмаси ташкилотчиси)нинг

20___ йил учун статистик ҳисоботи
1. Умумий маълумотлар

Касаба уюшмасининг номи _______________________________________________

Касаба уюшмаси қўмитаси раиси (касаба уюшмаси ташкилотчиси)нинг фамилияси, исми, отасининг исми ____________________________________________________

Иш жойининг телефон рақами _____________________________________________

Касаба уюшмаси қўмитаси раиси асосий ишидан _____________________________

(озод этилган ёки озод этилмаган)

Касаба уюшмаси қўмитаси ҳақ тўланадиган аппаратига _______________________

(эга, эга эмас)

2. Ҳисобот даврининг охирига келиб ишловчилар (талабалар, ўқувчилар) ва  касаба уюшмаси аъзолари сони тўғрисида  маълумот

	
	Сатр рақами
	Сони

	А
	
	1

	Корхона (ташкилот, муассаса)да ишловчи ходимлар
	Жами
	1
	

	
	Шулардан
	Аёллар
	2
	

	
	
	Ёшлар (30 ёшгача)
	3
	

	Улардан касаба уюшмаси  аъзолари
	Жами
	4
	

	
	Шулардан
	Аёллар
	5
	

	
	
	Ёшлар (30 ёшгача)
	6
	

	Талабалар, ўқувчилар
	Жами
	7
	

	
	Шулардан
	Аёллар
	8
	

	
	
	Ёшлар (30 ёшгача)
	9
	

	Улардан касаба уюшмаси аъзолари
	Жами
	10
	

	
	Шулардан
	Аёллар
	11
	

	
	
	Ёшлар (30 ёшгача)
	12
	

	Бундан ташқари бошланғич касаба уюшмаси ташкилотида ҳисобда турадиган ишламайдиган пенсионерлар
	13
	

	Касаба уюшмаси қўмитасида: 
	Штат бирликлари сони
	14
	

	
	Уларда ишловчи ходимлар сони
	15
	

	
	Шулардан
	Масъул ходимлар
	16
	

	
	
	Техник ходимлар
	17
	


Тўлдирилган санаси «____» __________ 20___ йил

Касаба уюшмаси қўмитаси раиси (касаба уюшмаси ташкилотчиси) ____________________

(имзо)

Тўлдириш учун тавсия: Агар ўқув юртида талабалар ва ходимларнинг алоҳида-алоҳида касаба уюшмаси ташкилотлари мавжуд бўлса, бундай ташкилотларнинг касаба уюшмаси қўмиталари (ташкилотчилари)нинг ҳар бири мустақил ҳисобот тўлдиради. Ҳисоботни тўлдираётганда сарлавҳадаги керакли сўзни тагига (касаба уюшмаси қўмитаси ёки касаба уюшмаси ташкилотчиси) чизиб қўйилади.
БОШЛАНҒИЧ КАСАБА УЮШМА ТАШКИЛОТЛАРИДА КАСАБА УЮШМА ИШЛАРИНИ ТАШКИЛ ЭТИШ, ЮРИТИШ ҲАМДА РАСМИЙЛАШТИРИШ

а Бошланғич ташкилот умумий йиғилишларини ўтказиш, 
уларнинг ваколатлилиги ва йиғилиш баёнини тузиш

Т А Р Т И Б И
Бошланғич ташкилотнинг умумий йиғилиши (конференцияси) бошланғич ташкилотнинг олий органи ҳисобланади.

Тармоқ касаба уюшмалари Уставларига мувофиқ бошланғич ташкилотларда умумий йиғилишлар заруриятга қараб, аммо йилига камида бир марта ўтказилади.

Касаба уюшмаси ташкилотининг умумий йиғилишларини чақириш имкони бўлмаган бошланғич, цех ташкилотларида ўша муддатларда конференциялар, смена йиғилишлари ўтказилиши мумкин.

Умумий йиғилиш касаба уюшмаси қўмитасининг (ташкилотчининг) иш режасида кўзда тутилган муддатда ва мазкур иш режасида белгиланган масала бўйича ўтказилади. Аммо бу умумий йиғилиш кун тартибига бошқа масалаларни ҳам киритиш ҳуқуқини чегараламайди.

Умумий йиғилишга тайёргарлик кўриш ва ўтказиш тартиби қуйидагича амалга оширилади:

- кўриб чиқиш кўзда тутилаётган масала юзасидан корхона (ташкилот, муассаса)да юзага келган аҳволни ўрганиш учун ишчи гуруҳ ташкил этилади  ва масалани ўрганиш учун саволнома тайёрланади. Одатда касаба уюшмаси қўмитасининг иш режасида масалани тайёрлаш учун масъул бўлган шахс аниқ кўрсатилади;

- ишчи гуруҳ саволнома асосида масалани ўрганиб, маълумотнома тайёрлайди. Маълумотномани тайёрлаш жараёнида зарур ҳолларда корхона (ташкилот, муассаса) бўлимларидан масалага тааллуқли ахборотлар ҳам олинади. Маълумотномада кўрилаётган масала бўйича амалга оширилган ишлар, шунингдек аниқланган ва бартараф этилиши лозим бўлган хато ва камчиликлар батафсил кўрсатиб ўтилади;

- маълумотнома диққат билан ўрганиб чиқилади ва унинг асосида кўриб чиқиладиган масала бўйича маъруза лойиҳаси тайёрланади. Зарур ҳолларда маъруза лойиҳасини умумий йиғилишдан аввал касаба уюшмаси қўмитаси йиғилишида муҳокама этиб олиш ҳам мумкин ва умумий йиғилишда маъруза билан чиқувчи шахс белгиланади. Маъруза билан биргаликда кўрилаётган масала бўйича қарор лойиҳаси ҳам тайёрланиб, унда аниқланган камчиликларни бартараф этишга қаратилган аниқ бандлар, уларнинг бажарилиши учун масъуллар ва бажариш муддатлари акс эттирилади;

- умумий йиғилишда маърузачи маърузани ўқиб эшиттиради ва шундан сўнг масала муҳокамасига ўтилади;

- муҳокамалар тугаллангандан сўнг раислик қилувчи йиғилиш қатнашчиларини қарор лойиҳаси билан таништиради ва белгиланган тартибда қарор қабул қилинади.

Бошланғич ташкилотнинг умумий йиғилиши унинг ишида мазкур ташкилот касаба уюшмаси аъзоларининг ярмидан кўпи иштирок этган тақдирда ҳуқуқли ҳисобланади.

Умумий йиғилиш қарорлари унда қатнашаётган иштирокчиларнинг ярмидан кўпроғи қўллаб овоз берганда қабул қилинган ҳисобланади. 

Умумий йиғилиш котиби йиғилиш жараёнида унинг баёнини олиб боради. Баёнда корхона (ташкилот, муассаса) номи, йиғилиш санаси, касаба уюшмаси ташкилотида аъзоларнинг умумий сони ва йиғилишда иштирок этаётганлар сони, раислик қилувчининг исм-шарифи ва лавозими, йиғилиш кун тартиби, кун тартибидаги масалалар бўйича маърузачиларнинг исм-шарифлари, музокарада сўзга чиққанлар ва уларнинг сўзининг қисқача мазмуни (сўзга чиққанларнинг сўзларини баёнга илова қилиш ҳам мумкин), кўрилган масалалар бўйича тушган таклифлар, қабул қилинган қарорлар акс эттирилади.

Йиғилиш ўтгандан сўнг 3 кун муддатда баён тегишли тартибда расмийлаштирилиб, йиғилиш раиси ва котиби томонидан имзоланади.

Бошланғич ташкилот касаба уюшмаси қўмитаси йиғилишларига 
тайёргарлик кўриш ва ўтказиш, унинг ваколатлилиги, 
йиғилиш баёнини тузиш тартиби

Касаба уюшмаси қўмитасининг йиғилишлари ҳар чоракда камида бир марта ўтказилади ва уларга тайёргарлик кўриш, ўтказиш тартиби умумий йиғилишга тайёргарлик кўриш каби амалга оширилади. 

Қўмита йиғилишига тайёргарлик кўриш ва ўтказиш тартиби қуйидагича амалга оширилади:

- кўриб чиқиш кўзда тутилаётган масала юзасидан корхона (ташкилот, муассаса)да юзага келган аҳволни ўрганиш учун ишчи гуруҳ ташкил этилади (ёки масалани тайёрлаш қўмита иш режасида масъул этиб белгиланган шахсга топширилади) ҳамда масалани ўрганиш учун саволнома тайёрланади;

- ишчи гуруҳ (масъул шахс) саволнома асосида масалани ўрганиб маълумотнома тайёрлайди. Маълумотномани тайёрлаш жараёнида зарур ҳолларда корхона (ташкилот, муассаса) бўлимларидан масалага тааллуқли ахборот ҳам олинади. Маълумотномада кўрилаётган масала бўйича амалга оширилган ишлар, шунингдек аниқланган ва бартараф этилиши лозим бўлган хато ва камчиликлар батафсил кўрсатиб ўтилади;

- маълумотнома диққат билан ўрганиб чиқилади ва унинг асосида қарор лойиҳаси тайёрланади. Унда аниқланган камчиликларни бартараф этишга қаратилган аниқ бандлар, уларни бажариш учун масъуллар ва ижро муддатлари акс эттирилади;

- йиғилишда масалани тайёрлаган ишчи гуруҳ раҳбари (масалани тайёрлаган масъул шахс) қатнашчиларни маълумотнома билан таништиради ва шундан сўнг масала муҳокамасига ўтилади;

- муҳокама тугаллангандан сўнг раислик қилувчи йиғилиш қатнашчиларини қарор лойиҳаси билан таништиради ва белгиланган тартибда қарор қабул қилинади.

Бошланғич ташкилот касаба уюшмаси қўмитасининг йиғилиши унинг ишида мазкур сайлаб қўйилган орган аъзоларининг ярмидан кўпи иштирок этган тақдирда ҳуқуқли ҳисобланади.

Қўмита қарорлари йиғилишда қатнашаётган иштирокчиларнинг ярмидан кўпроғи қўллаб овоз берганда қабул қилинган ҳисобланади. 

Қўмита йиғилиш ўтказилгандан сўнг 3 кун муддатда қўмита йиғилишининг баёни расмийлаштирилиб, унда корхона (ташкилот, муассаса) номи, йиғилиш санаси, йиғилишда иштирок этаётган қўмита аъзолари номма-ном, таклиф этилганлар, раислик қилувчининг исми-шарифи ва лавозими, йиғилиш кун тартиби, кун тартибидаги масалалар бўйича ахборот берувчиларнинг исми-шарифи, музокарада сўзга чиққанлар, кўрилган масалалар бўйича тушган таклифлар, қабул қилинган қарорлар акс эттирилади.

Баён касаба уюшмаси қўмитаси раиси томонидан имзоланади.
Баёнларни расмийлаштириш

Қўмита йиғилиши ёки умумий йиғилиш (конференция) бўлган вақт ўша йиғилиш (конференция) баёнининг санаси ҳисобланади. Қўмита йиғилиши ёки умумий йиғилиш (конференция) баёнларининг тартиб рақами ҳисобот-сайловдан кейинги ҳисобот-сайловгача олиб борилади.

Қўмита (унинг раёсати) йиғилишлари оралиғида қабул қилинган қарорларга навбатдаги йиғилиш баёнининг тартиб рақами қўйилиб, «с» ҳарфи билан белгиланган ҳолда баёнга киритилади.

Қўмита йиғилиши баёнининг (қўмита аъзолари сони кўп бўлиб, қўмита раёсати сайланган ҳолларда) сарварағида сайланган аъзоларнинг умумий сони ва улардан йиғилишда иштирок этаётганлари сони, раёсат (ёки аъзолар сони кам бўлган ҳамда раёсат сайланмаган қўмита) йиғилишлари баёнида эса йиғилишда қатнашаётган раёсат (қўмита) аъзоларининг фамилиялари, таклиф қилинган шахсларнинг фамилиялари ва лавозимлари кўрсатилади. Кейин кун тартиби кўрсатилади ва кўриб чиқилган масалалар санаб ўтилади. Масалаларнинг тагига муҳокамада қатнашган кишиларнинг фамилиялари ёзиб қўйилади.

Қарор лойиҳаси маъқулланиб, ҳамма «ёқлаб» овоз берса баёнда «Қарор бир овоздан қабул қилинди» деб ёзилади. 

Қарор баён матнига киритилмаса «қарор илова қилинади» деб кўрсатилади.

Аввал қабул қилинган қарорларни ёки уларнинг айрим бандларини бекор қилиш ёки ўзгартириш зарурати туғилганда, қарор (қарор банди)нинг санаси, рақами, номи кўрсатилади ва «... ўз кучини йўқотган деб ҳисоблансин» деб ёзилади.

Қарорнинг охирида унинг ижросини назорат қилувчи шахс кўрсатилади.

Қўмита (қўмита ижроия қўмитаси) қарори бошқа ташкилотлар билан биргаликда қабул қилиниши мумкин.

Баёнларни расмийлаштириш намуналари

Умумий йиғилиш баёни намунаси

Наманган шаҳар 7-умумий ўрта таълим мактаби бошланғич касаба уюшмаси
ташкилотининг умумий йиғилиши

БАЁНИ №1

	2025 йил 26 декабр
	
	Наманган шаҳри


	Бошланғич ташкилотда ҳисобда турган
	
	

	касаба уюшмаси аъзолари сони
	-
	136 нафар

	Умумий йиғилишда иштирок этаётганлар
	-
	134 нафар

	Узрли сабабларга кўра иштирок этмаётганлар
	-
	2 нафар


Раислик қилувчи: 
Акрамов Р. - касаба уюшмаси қўмитаси раиси

Ишчи раёсат аъзолари: 
Акрамов Р. - касаба уюшмаси қўмитаси раиси

Ярашева Н. – мактаб ўқитувчиси

Қудратов М. – мактаб директори

Солиева К. – мактаб ўқитувчиси

Жўраева Ш. – мактаб директори ўринбосари

КУН ТАРТИБИ:

1. Наманган шаҳар 7-умумий ўрта таълим мактаби касаба уюшмаси қўмитасининг 2025 йил давомидаги фаолияти якунлари тўғрисида.

ЭШИТИЛДИ:

1. Наманган шаҳар 7-умумий ўрта таълим мактаби касаба уюшмаси қўмита-сининг 2025 йил давомидаги фаолияти якунлари тўғрисида» касаба уюшмаси қўмитаси раиси Р.Акрамов маърузаси (маъруза бевосита баёнда батафсил ёритилади ёки баёнга илова қилинади).

СЎЗГА ЧИҚДИЛАР:

1. Солиева К. – мактаб ўқитувчиси. (сўзга чиқувчи сўзининг қисқача мазмуни ёритилади ёки баёнга илова қилинади).

2. Ғаниева Г. – мактаб  ўқитувчиси. (сўзга чиқувчи сўзининг қисқача мазмуни ёритилади ёки баёнга илова қилинади).

ҚАРОР ҚИЛИНДИ: (якуний қабул қилинган қарор матни бевосита баёнга ёзилади ёки қарор баёнга илова қилинади. Ҳар икки ҳолда ҳам «ёқлаб», «қарши» овоз берганлар, «бетарафлар» сони кўрсатилади).

Касаба уюшмаси қўмитаси раиси                                      Р.Акрамов

Изоҳ. Конференция баёни ҳам шу тартибда расмийлаштирилади. Фақат, баён бошланишида бошланғич ташкилотда ҳисобда турган аъзолар сони ўрнига сайланган делегатлар сони, улардан конференцияда иштирок этаётганлари сони ва узрли ёки узрсиз сабабларга кўра иштирок этмаётган делегатлар сони ёритилади.
Касаба уюшмаси қўмитаси йиғилишининг баёни намунаси

Наманган шаҳар 7-умумий ўрта таълим мактаби касаба
 уюшмаси қўмитаси йиғилишининг 
БАЁНИ

	2025 йил 25 декабрь
	№ 6
	Наманган шаҳри


Касаба уюшмаси қўмитаси аъзолари сони – 5 киши.

Йиғилишда иштирок этган қўмита аъзолари: 
Акрамов Р., Қосимова А., 

Рустамов А., Одилов П., 

Қудратова Г., Тожиев Ш., 

Комилова М.

Таклиф этилганлар: цех ташкилотлари раислари (рўйхат бўйича).

Раислик қилувчи: Акрамов Р. - касаба уюшмаси қўмитаси раиси

КУН ТАРТИБИ:

1. Ходимлар учун бехатар ва қулай меҳнат шароитларини яратиб берилиши, «Меҳнат муҳофазаси тўғрисида»ги қонун талабларига риоя этилиши устидан жамоатчилик назоратини олиб бориш соҳасида мактаб касаба уюшмаси қўмитаси томонидан олиб борилаётган ишлар тўғрисида.

2. Наманган шаҳар 7-умумий ўрта таълим мактаби касаба уюшмаси қўмитасининг 2025 йилга мўлжалланган иш режаси тўғрисида.

ЭШИТИЛДИ:

1. Ходимлар учун бехатар ва қулай меҳнат шароитларини яратиб берилиши, «Меҳнат муҳофазаси тўғрисида»ги қонун талабларига риоя этилиши устидан жамоатчилик назоратини олиб бориш соҳасида мактаб касаба уюшмаси қўмитаси томонидан олиб борилаётган ишлар тўғрисида.

(Акрамов Р.Т., Шокирова Т.Н., Мансуров Ш.Ж., Комилова М.А.).

Қарор бир овоздан қабул қилинди (илова қилинади). 

(ёки «ёқлаб», «қарши» овоз берганлар, «бетарафлар» сони кўрсатилади)

2. Наманган шаҳар 7-умумий ўрта таълим мактаби касаба уюшмаси қўмита-сининг 2025 йилга мўлжалланган иш режаси тўғрисида.

(Акрамов Р.Т., Одилов П.Ш.)

Қарор бир овоздан қабул қилинди (илова қилинади). 

(ёки «ёқлаб», «қарши» овоз берганлар, «бетарафлар» сони кўрсатилади)

Касаба уюшмаси қўмитаси раиси Р.Акрамов

Изоҳ. Масала бўйича ахборот, муҳокамада иштирок этганларнинг сўзлари, шунингдек қарор бевосита баён матнида берилиши ёки баёнга илова қилиниши мумкин. (қуйида қарор намуналари берилмоқда).

Наманган шаҳар 7-умумий ўрта таълим мактаби
 касаба уюшмаси қўмитасининг

ҚАРОРИ

	2025 йил 25 декабрь
	№ 1-1
	Наманган шаҳри


Ходимлар учун бехатар ва қулай меҳнат шароитларини яратиб берилиши, «Меҳнат муҳофазаси тўғрисида»ги қонун талабларига риоя этилиши устидан жамоатчилик назоратини олиб бориш соҳасида мактаб касаба уюшмаси қўмитаси томонидан олиб борилаётган ишлар ҳақида

Мактабда меҳнат қилаётган ходимлар учун қулай ва бехатар меҳнат шароитлари яратиб берилиши, «Меҳнат муҳофазаси тўғрисида»ги қонун талабларига риоя этилиши устидан жамоатчилик назоратини олиб бориш соҳасида мактаб касаба уюшмаси қўмитаси томонидан муайян ишлар амалга оширилган. Жумладан мазкур масала мактаб касаба қўмитаси йиғилишида ҳар йили кўрилиб, мактаб маъмуриятига аниқланган камчиликларни бартараф этиш талаблари қўйилган. 

Кўрилган чоралар натижасида аниқланган камчиликларнинг аксарияти бартараф этилган.

Шу билан биргаликда, мактаб касаба қўмитаси етарли қатъият кўрсатмагани, мазкур масала бўйича жамоатчилик назоратини бирмунча сусайтириб юборгани туфайли, камчиликларни яна такрорланиши ҳолларига йўл қўйилиб келинмоқда.

Касаба уюшмаси қўмитаси қарор қилади:

1. Касаба уюшмаси қўмитаси меҳнат муҳофазаси бўйича комиссиясининг «Ходимлар учун бехатар ва қулай меҳнат шароитларини яратиб берилиши, «Меҳнат муҳофазаси тўғрисида»ги қонун талабларига риоя этилиши устидан жамоатчилик назоратини олиб бориш соҳасида мактаб касаба уюшмаси қўмитаси томонидан олиб борилаётган ишлар тўғрисида»ги ахбороти маълумот учун қабул қилинсин (илова қилинади). 

2. Мактаб касаба уюшмаси қўмитаси (Р.Акрамов)га ходимлар учун қулай ва бехатар меҳнат шароитлари яратиб берилиш устидан назоратни сусайтириб юборганлиги кўрсатиб ўтилсин ва мавжуд камчиликларни бартараф этишга қаратилган чора-тадбирларни ишлаб чиқиш ҳамда амалга ошириш, бажарилган ишлар тўғрисида 2025 йил 1-чораги якунлари бўйича касаба уюшмаси қўмитасига ахборот бериш топширилсин.

3. Мазкур қарор ижросини назорат қилиш касаба уюшмаси қўмитасининг меҳнат муҳофазаси комиссияси (Ш.Тожиев) зиммасига юклатилсин.

Касаба уюшмаси қўмитаси раиси



Р.Акрамов 

Наманган шаҳар 7-умумий ўрта таълим мактаби                                                        касаба уюшмаси қўмитасининг

ҚАРОРИ

	2025 йил 25 декабрь
	№ 1-2
	Наманган шаҳри


Наманган шаҳар 7-умумий ўрта таълим 

мактаби касаба уюшмаси қўмитасининг 

2025 йилга мўлжалланган иш режаси тўғрисида

Касаба уюшмаси қўмитаси қарор қилади:

1. Наманган шаҳар 7-умумий ўрта таълим мактаби касаба уюшмаси қўмитасининг 2025 йилга мўлжалланган иш режаси тасдиқлансин (илова 1)

2. Наманган шаҳар 7-умумий ўрта таълим мактаби касаба уюшмаси қўмитасининг 2024 йилга мўлжалланган иш режасининг бажарилиши тўғрисидаги ахборот маълумот учун қабул қилинсин (илова 2).

3. Касаба уюшмаси қўмитасининг 2024 йил 27 декабрдаги 1-3 сонли Наманган шаҳар 7-умумий ўрта таълим мактаби касаба уюшмаси қўмитасининг 2024 йилга мўлжалланган иш режаси тўғрисида»ги қарори ўз кучини йўқотган деб ҳисоблансин.

Касаба уюшмаси қўмитаси раиси




Р.Акрамов 

Бошланғич касаба уюшмаси ташкилотининг Иш режаси намунаси

Наманган шаҳар 7-умумий ўрта таълим мактаби касаба уюшмаси қўмитасининг 

2025 йил 25 декабрдаги 1-2-сон қарорига 1-илова 

Наманган шаҳар 7-умумий ўрта таълим мактаби касаба уюшмаси қўмитасининг 2025 йилга мўлжалланган иш режаси

	№
	Тадбирлар мазмуни
	Ижро учун масъул
	Муддати 

	Касаба уюшмаси фаолиятининг 2025 йилги устувор йўналишлари

	1.
	Касаба уюшмаси қўмитасининг йиллик хисоботи
	
	

	2.
	
	
	

	3.
	
	
	

	4.
	
	
	

	Бошланғич ташкилот умумий йиғилишида кўриладиган масалалар

	1.
	Наманган шаҳар 7-умумий ўрта таълим мактаби касаба уюшмаси қўмитасининг 2025 йилдаги фаолияти ва 2026 йилдаги устувор вазифалари тўғрисида.
	Касаба уюшмаси қўмитаси
	2025 йил декабрь

	Касаба уюшмаси қўмитасининг йиғилишида кўриладиган масалалар

	1.
	Муассаса касаба уюшмаси қўмита-сининг маънавий-маърифий, оммавий-спорт тадбирларини ташкил этиш борасидаги фаолияти тўғрисида.
	Маънавий-маърифий, оммавий-спорт ишлари бўйича комиссия
	2025 йил

1-чорак

	2.
	Ходимларнинг меҳнатини муҳофаза қилиш, нормал иш шароитларини ташкил этиш борасида касаба уюшмаси қўмитасининг иш берувчи билан ҳам-корликда олиб борган ишлари ва вазифалари ҳақида. 
	Меҳнат муҳофазаси бўйича комиссия
	2025 йил

2-чорак

	3.
	Корхонада меҳнат қонунчилиги талаб-ларига риоя этилишнинг аҳволи ҳақида.
	Ҳуқуқий масалалар комиссияси
	2025 йил

3-чорак

	4.
	Муассаса касаба уюшма ташкилоти-нинг касаба уюшмаси аъзолари билан якка тартибда олиб бораётган ишлари тўғрисида.
	Ташкилий ишлар бўйича комиссия
	2025 йил

4-чорак

	5.
	Касаба уюшмаси қўмитаси 2025 йилги сарф-харажатлар сметаси тўғрисида.
	Акрамов Р.Т.

Қодирова М.С.
	2025 йил

4-чорак

	Ўқувларни  ташкил этиш

	1.
	Муассасада иш юритишни ташкил этиш, ҳужжатларни расмийлаштириш ҳақида.
	Ташкилий ишлар бўйича комиссия
	2025 йил

февраль

	2.
	Меҳнат қонунчилигига риоя этилиши устидан жамоатчилик назоратини олиб бориш тартиби тўғрисида.
	Ҳуқуқий масалалар комиссияси
	2025 йил

июль

	Умумий тадбирлар

	1.
	Корхона ходимлари ўртасида «Сало-матлик» спартакиадасини ташкил этиш ва ўтказиш. 
	Маънавий-маърифий, оммавий-спорт ишлари бўйича комиссия
	2025 йил

май

	2.
	Тиббиёт муассасаси, ҳуқуқни муҳофаза қилиш органлари вакиллари ишти-рокида гиёҳвандликнинг зарари, оқи-батлари тўғрисида учрашув ташкил этиш.
	Маънавий-маърифий, оммавий-спорт ишлари бўйича комиссия
	2025 йил

июль

	3.
	«Устоз-шогирд» усулини муассасада жорий этилишида фаол иштирок этиш, амалиёт ўтаётган ўқувчилар ёки кол-лежни тугатиб муассасага ишга келган ёш ходимларга яратилган иш шароит-ларини мунтазам ўрганиб, зарур ҳол-ларда маъмуриятга тегишли таклиф-ларни киритиб бориш.
	Ёшлар билан ишлаш комиссияси
	Йил давомида

	4.
	
	
	


Ҳужжатларни юритиш

Бу тоифадаги бошланғич ташкилотларда ҳужжатлар йиғма жилдини (номенклатурасини) қуйидагича юритилиши тавсия этилади:

1. Умумий йиғилиш баённомалари, йиғилишга тайёргарлик кўриш ва ўтказиш билан боғлиқ ҳужжатлар.

2. Жамоа шартномаси ва унинг бажарилиши бўйича ҳужжатлар;

3. Юқори касаба уюшмалари ташкилотларидан келган ҳужжатлар;

4. Юқори касаба уюшмалари ташкилотларига юборилган ҳужжатлар;

5. Бошланғич ташкилот фаолиятига оид статистик ҳисоботлар (барча йўналишлар бўйича).

6. Ташкил этилган тадбирларни қайд қилиш китоби.

7. Бошланғич ташкилотнинг таъсис хужжатлари, гувоҳномалари, бошланғич ташкилотлар тўғрисидаги Низом ва бошланғич ташкилотнинг паспорти.

Қулайлик ва енгиллик яратиш мақсадида йиғилиш баёнларини компьютерда чоп этиш ёки қўлёзма шаклида китобда қайд этиш йўли билан расмийлаштириш мумкин.

Жамоа шартномасини тузиш ва бажарилишига оид ҳужжатларни ҳам минималлаштириш мақсадида, жамоа шартномасининг ўзи, уни йилда бир марта бажарилишини муҳокама қилиш билан боғлиқ умумий йиғилиш қарори ва бажарилишини текшириш далолатномаси етарли бўлади.

Бошланғич ташкилотнинг алоҳида дастурини тузмаслик учун йил дастурлари бўйича бошланғич ташкилот томонидан амалга оширилиши лозим бўлган масалалар корхона, ташкилот, муассасанинг йил дастурига киритилишига эришиш тавсия этилади.

Бошланғич ташкилотлар раҳбарларига баъзи тавсиялар

Касаба уюшмаси ходими бир вақтни ўзида ҳам раҳбар ходим, ҳам дипломат ва тарбиячи ҳисобланади. У дуч келиши мумкин бўлган вазиятлар мураккаб ҳамда олдиндан айтиб бўлмайди. Шу билан биргаликда касаба уюшмаси ходимининг ҳулқ-атвори ва ўзини тутиши юзасидан баъзи қоидаларни ифодалаш мумкин:

1. Одамларни эшитишни ўрганинг. Бошқа одамнинг фикрларини эшитаётганда шахсий фикр-мулоҳазаларингизни баён қилишга, хулоса чиқаришга шошилманг, фикр ва фактларни бир-биридан ажратишга ўрганинг. Одамларни эмас, фикрларни тоифаларга ажратишга ҳаракат қилинг

2. Одамларнинг унча муҳим бўлмаган фикрларини ҳам диққат билан эшитишга ўрганинг. Акс ҳолда бошқа сафар у киши муҳим масала юзасидан ҳам сизга мурожаат қилмай қўяди ва сиз ўзингизга зарур бўлган муҳим ахборотни ололмай қоласиз.

3. Ҳамма нарсани бирдан мукаммаллаштиришга уринманг. Фақат реал ҳаракатларни амалга оширинг, реал қадам қўйинг. Сиз қандай ишни бошлаганингиз эмас, нимани амалга оширганингиз муҳим эканлигини унутманг. Қўлингиздан келмайдиган иш юзасидан ваъда берманг. Ҳар бир ваъдангизни ақл тарозисида тортиб кўринг ва берган ваъдангизни бор кучингиз ҳамда ғайратингизни ишга солган ҳолда бажаришга ҳаракат қилинг.

4. Касаба уюшмаси аъзолари билан муносабатларда ўзаро ишонч муҳитини яратишга ҳаракат қилинг. Агар улар ходимларнинг меҳнати ёки хавфсизлиги билан боғлиқ бирор-бир ахборотни яшираётганингизни сезиб қолишса, сиздан қўрқиб қолишади ёки ишонмай қўйишади, сизнинг ҳаракатларингизга тўсқинлик қила бошлашади.

Қўл остингиздаги ходимларга имкони борича ҳаракат эркинлиги беришга ҳаракат қилинг. Уларнинг муайян даражага эришиш борасидаги истакларини ҳисобга олинг ва буни таъминлашга ҳаракат қилинг. Қўл остингиздаги ходимларнинг хато қилиш ҳуқуқини тан олинг, у қандай хатога йўл қўйганлиги эмас, нима иш қилмоқчи бўлганлиги ва бунинг оқибати нима билан тугаганлиги муҳим эканлигини ёддан чиқарманг. 

5. Атрофингиздагилар тўғрисида номақбул фикрларни гапирманг, ўз норозилигингизни, ҳулқи ёқмаслигини уларнинг орқасидан гапирманг. Ўзи йўқнинг орқасидан муҳокама қилмасликка ҳаракат қилинг. Агар бирор одам тўғрисида сизнинг фикрингизни сўрашса, аввало унинг ижобий сифатларидан бошланг, ҳеч нарсани тушириб қолдирманг. Одамларнинг камчиликларини бўрттириб кўрсатманг. 

6. Ўзингизни тутишга ўрганинг. Ҳиссиётларга берилманг. Ўзингизни -ўзингиз бошқариш ҳиссини ривожлантиринг. Сиз ҳиссиётларни назорат қилиш зарурияти бўлмай қоладиган муҳитга тушмаганингизгача (бир ўзингиз ёки яқин дўстингиз билан қолмагунча) ҳиссиётларингизни жиловлаб туришга ўрганинг. Бир ўзингиз қолганда салбий ҳиссиётларни тўкиб ташланг, асабни ишдан чиқармаслик ҳам муҳим.

7. Конфликт ҳолларида кескин, айниқса ҳақоратли сўзларни ишлатманг. Ҳар бир кишида ғурур бор ва сиз ҳақоратлаган киши кейинчалик «ҳаққини олиш» йўлларини ахтара бошлайди. Одамлар билан қўпол муомалани талабчанликни ошириш билан хаспўшлашга уринманг. Қўполлик ва талабчанлик битта нарса эмас.

8. Ўз фикрларингизни аниқ баён қилинг. Кишининг гапириш усулидан унинг касбий маҳоратини, умумий маданиятини ва аҳлоқий фазилатларини аниқлаш мумкин. Барча жиддий масалаларда, конфликт ҳолларида, мажлисларда ўз нуқтаи назарини далиллар асосида қатъий ҳимоя қила билиш раҳбарлик лавозимини эгаллаб турган шахснинг асосий сифатларидан бири эканлигини унутманг. Бу сифат, айниқса, жамоа музокараларини олиб бориш, жамоа шартномаси ва келишуви қоидаларини баён қилишда жуда зарур. 

9. Ўз ҳуқуқингизни ва вазиятга таъсир кўрсата билиш имкониятингизни мукаммал билишга ҳаракат қилинг. Барча ҳоллар учун бирдек маъқул келадиган рецептни қидирманг, ўзингиз ишлайдиган шароитни ҳамда кўпроқ ҳал этишга тўғри келадиган масалаларни ҳисобга олган ҳолда ўз билимларингизни танлаб тўлдириш ҳаракатини қилинг.

10. Ўз ҳуқуқингиздан фойдаланишдан олдин иш берувчи ёки мансабдор щахсни у ноҳақ эканлигига ишонтиришга ҳаракат қилинг. Кескин суҳбат ёки конфликтдан сўнг дарҳол қарор қабул қилишга шошилманг. Ҳамма вақт ҳар қандай шароитдан чиқишнинг барча учун мақбул бўлган йўлини топиш мумкинлигига ўзингиз ҳам ишонинг ва бошқаларни ҳам ишонтира олинг.

11. Сиздан ёрдам сўраб мурожаат этганларга нисбатан тўғрисўз бўлинг. Агар илтимос ёки талаб асосланган бўлса уни бажариш учун қўлингиздан келганча ҳаракат қилинг. Агар асосланмаган ва ўйлаб топилган бўлса- кишини хафа қилмасдан, ётиғи билан тушунтиринг. Аҳамиятсиз бўлса ҳам бирорта илтимосни ёдингиздан чиқарманг.

Бирор-бир натижага эришиш учун музокараларни 
қандай олиб бормоқ керак?

Сўнгги вақтларда касаба уюшмаларининг раҳбар органлари ҳақли равишда жамоа шартномалари ва келишувларини тайёрлашнинг методик тарафига катта эътибор қаратмоқдалар. Амалда аксарият тармоқ касаба уюшмалари томонидан, шунингдек Федерацияси томонидан мазкур ҳужжатларнинг мазмунига тааллуқли тавсиялар ишлаб чиқилиб, жойларга етказилган. Шу билан биргаликда ушбу масала билан бир қаторда музокаралар олиб бориш тактикасига ҳам жиддий эътибор қаратилиши лозим бўлади. Музокаралар олиб бориш юзасидан тактик характерга эга бўлган маслаҳатлар қуйидагилардан иборат:

- ҳар доим эришмоқчи бўлганингиздан кўпроқ нарса сўранг;

- ҳар қандай ён босишларни ўйлаб амалга оширинг, чунки деярли ҳамма вақт бунинг учун нимадандир кечишга тўғри келади;

- сиз томонга реал устуворликни бермайдиган талабларни ҳеч қачон қўйманг;

- токи тўғри йўл тутмаётганингизга аниқ ишонмагунча узил-кесил «йўқ» деманг. «Йўқ» сўзи фақат музокаралар сўнггида ишлатилиши лозим;

- музокаралар иложсиз (тупик) ҳолатига кириб қолмаслигининг олдини олиш учун имконияти мавжуд ҳолларда ўз позициянгизни ўзгартиришга тайёр туринг;

- музокара иштирокчиси бўлган шерик томонга қайси масалада ён бераётган бўлсангиз (уступка), бу нарса натижада умумий бир қарорга келинишига хизмат қилиши лозимлигини қистириб ўтинг;

- шартноманинг фақат конкрет ва аниқ баён этилган формулировкаларига розилик беринг;

- шерик тарафнинг «йўқ» деган сўзига дарҳол кўниб кетаверманг ва узил-кесил жавоб эканлигига рози бўлманг;

- доимо ўзингизни тутишга, кайфиятга берилмасликка ҳаракат қилинг;

- шерик томонга бажара олмайдиган нарсангизни ваъда қилманг;

- жуда ҳам зарур бўлган ҳоллардан ташқари бошқа вақтда амалдаги жамоа шартномасининг амал қилиш муддати тугамагунча янгисига имзо чекманг;

- шерик томон вакилларига ҳеч қачон «бошингиздан сакраб ўтишга» йўл қўйманг. Баъзи ҳолларда иш берувчилар касаба уюшмалари вакилларини айланиб ўтиб, тўғридан-тўғри касаба уюшмаси аъзоларига чиқишга ҳаракат қилишлари мумкин;

- шерик томонга бирор-бир масалада ён босмоқчи бўлсангиз ҳам, шартномага имкон даражасида кўпроқ имтиёзлар киритилиши учун буни сўнгги лаҳзагача сақлаб туринг.

Юқорида қайд этилган маълум маънодаги қоидаларни яна айрим маслаҳатлар билан ҳам тўлдириш мумкин. Мана улардан баъзилари.

Сабр-тоқатли бўлиш

Агар музокара олиб боришнинг бирор-бир сир-асрори бўлса, бу ҳам сабр-тоқатли бўлишдир. Музокаранинг дастлабки лаҳзаларида (ёки биринчисидан) бошлабоқ, қанча вақт зарур бўлса, шунча ўтиришга тайёр туринг.

Музокараларнинг мақсади – ютиш эмас, балки келишувга эришишдан иборат. Касаба уюшмаси ҳам худди корхона раҳбарияти каби корхонанинг молиявий жиҳатдан юксалиши, сифатли маҳсулот ишлаб чиқарилишидан манфаатдор эканлигини доимо таъкидлаб туринг. Музокаранинг бошиданоқ томонлар тенг ҳуқуқли эканлигини таъкидловчи тартиб белгилаб олинишига эришинг.

Музокаралар ўз инерциясига эга ва ҳамма вақт энг оддий муаммоларни ҳал этишдан бошлаган маъқул. Музокалар компромиссдан бошланса, кейинги қадамларни қўйиш осонроқ бўлади.

Музокаралар жараёнида албатта «савдолашиш» ва ўзаро мақбул қарорга келинишига (компромиссга) эришиш муҳим, лекин бу шерик томон ўз позициясини ўзгартирса, сиз ҳам позициянгизни ўзгартиришингиз керак дегани эмас. Шерик томон аввалги таклифни муҳокама қилишга шай бўлиб турган вақтда янги таклиф киритиш керак эмас.

Шерик томон вакилларига нисбатан таҳдид усулини қўллай кўрманг. Бу касаба уюшмасининг кучини кўрсатишнинг энг ёмон усули. Таҳдид иш берувчининг командасида тескари реакцияни келтириб чиқариши мумкин. Ўз кучингизни принципиал турган позициянгиздан кечмаган ҳолда тинчлик билан ўзаро мақбул қарорга келинишига эришиш орқали кўрсатганингиз маъқул.
«Боши берк кўча»га кириб қолишдан қочинг.

Музокараларнинг мақсади ўзаро келишувга эришиш бўлгани сабабли ҳар иккала томон ишни «боши берк кўча»га кириб қолишига йўл қўймасликка ҳаракат қилишлари лозим. Бундай ҳолга тушиб қолмасликнинг бир неча усуллари мавжуд:

- ҳал қилиниши қийин бўлган муаммони кўриб чиқиш учун кичик гуруҳ ташкил этиш;

- таклифни қисқа муддатга бўлса ҳам қабул қилиш, шундан кейин муамммога қайтиб, вақтинчалик қарор доимий бўла оладими ёки йўқлигини кўриб чиқиш;

- таклифни қисман қабул қилиш;

- музокараларда ёрдам бериш учун четдан воситачи, маслаҳатчиларни таклиф этиш;

- муаммоли масала бўйича ён бериш ёки таклифни бошқача талқин этиш масаласини ёпиқ мажлисда кўриб чиқиш;

- бошқа масалани муҳокама қилишга ўтиш, лекин кейинги мажлисларнинг бирида муаммоли масалага қайтиш (янги далилларни қўллаган ҳолда).

Бир нарсани ёддан чиқарманг, касаба уюшмасининг таклифлари ҳар қанча асосланган бўлмасин, бу таклифлар 100 фоиз қабул қилинишига эришиб бўлмайди. Таклифларни жамлаган ҳолда, корхона ходимларига бу таклифлар нимани бериши мумкинлиги нуқтаи назаридан қараш керак.

ЖАМОА ШАРТНОМАЛАРИНИ ТУЗИШГА ОИД

Т А В С И Я Л А Р
Маълумки, ходимлар учун меҳнат ҳуқуқларининг ва кафолатларининг энг паст даражаси қонунлар билан белгилаб қўйилади. Қонунлардагига нисбатан қўшимча меҳнат ҳуқуқлари ва кафолатлари бошқа норматив ҳужжатлар, шу жумладан шартнома йўсинидаги ҳужжатлар (жамоа келишувлари, жамоа шартномалари, бошқа локал ҳужжатлар), шунингдек ходим ва иш берувчи ўртасида тузилган меҳнат шартномалари билан белгиланиши мумкин.

Жамоа шартномаси - корхонада иш берувчи билан ходимлар ўртасидаги меҳнатга оид, ижтимоий-иқтисодий ва касбга оид муносабатларни тартибга солувчи норматив ҳужжатдир.

Жамоа шартномалари ходимлар билан иш берувчиларнинг меҳнатга оид муносабатларини шартнома асосида тартибга солишга ва уларнинг ижтимоий-иқтисодий манфаатларини мувофиқлаштиришга ёрдам бериш мақсадида тузилади, чунки амалдаги қонун ҳужжатларида ходимларнинг ҳуқуқ ва кафолатлари борасида фақат энг кам миқдордаги ижтимоий зарурат белгилаб берилган.

Жамоа шартномалари, мулкчилик шакли, қайси идорага бўйсуниши ва ходимлар сонидан қатъи назар, корхоналар (ташкилотлар, муассасалар)
 ва уларнинг юридик шахс ҳуқуқи берилган таркибий бўлинмаларида тузилади. Жамоа шартномаси амал қилиш муддатини томонлар белгилайди, одатда бу муддат ҳаракатдаги тармоқ келишувининг амал қилиш муддатидан ошмайди.

Меҳнат жамоаси умумий йиғилиши (конференцияси) маъқуллаган, корхона раҳбари ва касаба уюшмаси қўмитаси раиси имзо чеккан жамоа шартномаси норматив-мажбурий кучга эга бўлади.

Жамоа шартномаси тузилиши олдидан иш берувчи билан касаба уюшмаси ўртасида музокаралар олиб борилади. Бунда касаба уюшмаси ёлланма ходимлар номидан қатнашади, уларнинг манфаатларини ифодалайди ва ҳимоя қилади. Томонлардан бирининг талаби, ташаббуси музокараларни бошлаш учун асос бўла олади. Тегишли ёзма хабар олган тараф етти кунлик муҳлат ичида музокараларга киришиши шарт.

Музокаралар олиб бориш учун томонларнинг тенг сонли вакилларидан иборат комиссия ташкил этилади. Комиссия таркиби, томонлар вакилларига бериладиган ваколатлар, музокаралар давомида уларнинг иш жойи, маоши, меҳнат ва ижтимоий имтиёзлари сақланиб қолиниши масалалари ё томонларнинг қарори билан (1-вариант), ёки иш берувчининг касаба уюшмаси қўмитаси билан келишиб қабул қилган буйруғи (фармойиши) билан (2-вариант) тасдиқланади. Музокара иштирокчиларига жамоа шартномаси мазмунини ташкил этувчи масалаларни танлаш ва муҳокама этишда тўла эркинлик берилади. 

Иш берувчилар касаба уюшмалари кўриб чиқиш учун таклиф этган меҳнатга оид ва ижтимоий-иқтисодий масалалар юзасидан музокаралар олиб боришга мажбурдирлар. 

Иш берувчилар касаба уюшмаларига музокаралар учун ўзларидаги зарур маълумотларни беришлари шарт. Музокараларнинг қатнашчилари, музокара олиб бориш билан боғлиқ бўлган бошқа шахслар, башарти ўзлари олган маълумотлар давлат ёки тижорат сири бўлса, уларни ошкор қилмасликлари керак.

Агар музокаралар жараёнида тарафлар ўзларига боғлиқ бўлмаган сабабларга кўра муросага кела олмаган бўлсалар, баённома тузилиб, унга тарафларнинг бу сабабларни бартараф этиш учун зарур чоралар ҳақидаги тугал равишда баён этилган, шунингдек музокараларни қайта тиклаш муддатига доир таклифлари киритилади.

Комиссия ишлаб чиққан жамоа шартномаси лойиҳаси корхонанинг таркибий бўлинмаларида муҳокама қилинади ва тушган танқидий фикр-мулоҳазалар ҳамда таклифлар ҳисобга олиниб, меҳнат жамоасининг умумий йиғилиши (конференцияси) муҳокамасига қўйилади. Жамоа шартномасига томонлар унинг лойиҳаси меҳнат жамоасининг умумий йиғилиши (конференцияси)да маъқулланганидан кейин уч кун ичида имзо чекишади.

Иш берувчининг манфаатларини ифода этувчи шахслар қуйидагилар учун жавобгар бўладилар:

- жамоа шартномасини тузиш, ўзгартириш ёки тўлдириш юзасидан олиб борилаётган музокараларда қатнашишдан бўйин товлаганлик ёки уларни ишлаб чиқиш ва тузиш муддатини бузганлик ёхуд тарафлар белгилаган муддатда тегишли комиссиянинг ишини таъминламаганлик учун;

- музокаралар олиб бориш ва жамоа шартномасига риоя этилиши устидан текшириш олиб бориш учун керакли ахборот тақдим этмаганлик учун;

- жамоа шартномаси мажбуриятларини бузганлик ва бажармаганлик учун. 
Касаба уюшмаси талабига кўра мулкдор ёки у вакил қилган шахс жамоа шартномаси мажбуриятлари бузилишида ёки бажарилмаслигида айбдор бўлган раҳбарга нисбатан қонун ҳужжатларида назарда тутилган чораларни кўриши шарт.

Жамоа шартномаси ҳам тармоқга, ҳам ҳудудга хос ижтимоий муаммоларни ҳисобга олиши лозим. 
Ижтимоий ҳимоя чоралари сифатида жамоа шартномаларига қуйидаги тадбирларни киритиш тавсия этилади: фахрийларга, ногиронларга, кўп болали оналарга, фарзандлари 3 ёшга тўлгунга қадар бўлган оналарга моддий ёрдам кўрсатиш, корхоналар ҳисобидан ходимлар ва улар оила аъзоларини дам олдириш ва соғломлаштириш, ишловчи аёлларга бериладиган туғишгача ва туғишдан кейинги ҳақ тўланадиган таътиллар кунини узайтириш, болалик аёлларнинг иш вақтини қисқартириш, кам таъминланган оилалар фарзандлари учун ўқув қуроллари харид қилиш, бахтсиз ҳодиса билан боғлиқ бир марталик нафақалар миқдорини ошириш ва бошқалар.

Ўзбекистон касаба уюшмалари Федерацияси томонидан ишлаб чиқилган жамоа шартномасининг макетидан фойдаланишда қуйидагиларга алоҳида эътибор қаратиш лозим:

1. Макет матни тавсиявий тусга эга.

2. Макет бирон-бир тармоқ ёки корхона турига боғланмаган.

3.Макетдан фойдаланганда ундаги тадбирларни муайян жамоа шартномасига киритиш мақсадга мувофиқлигини пухта таҳлил қилиш лозим.

4. Макетдаги Ўзбекистон Республикаси Меҳнат кодексида бевосита кўрсатма берилган меъёрий ҳолатлар жамоа шартномасига киритилиши мажбурийдир. Лекин бунда ҳам корхона хусусиятлари инобатга олиниши лозим.

ЖАМОА ШАРТНОМАСИНИ ТУЗИШ 

Т А Р Т И Б И

Намуна

Наманган шаҳридаги 38-мактаб касаба уюшмаси қўмитаси 
йиғилишининг 11-сон 
БАЁНИ 

2025 йил 25 октябрь 







Наманган ш.

Касаба уюшмаси қўмитаси аъзолари сони – 7 киши.

	Иштирок этдилар:
	М.Собирова, М.Алланазарова, У.Ҳалилов, Т.Ёқубова, А.Қосимова, П.Одилов, М.Комилова


Таклиф этилганлар: касаба уюшмаси фаоллари (рўйхат бўйича).

Раислик қилувчи: М.Собирова - касаба уюшмаси қўмитаси раиси

КУН ТАРТИБИ:

1. Наманган шаҳридаги 38-мактабнинг 2026-2028 йиллар учун жамоа шартномасини тузиш юзасидан иш берувчи билан музокараларни ташкил этиш тўғрисида.

ЭШИТИЛДИ:

1. Наманган шаҳридаги 38-мактабнинг 2026-2028 йиллар учун жамоа шартномасини тузиш юзасидан иш берувчи билан музокараларни ташкил этиш тўғрисида.

Мазкур масала юзасидан М.Собирова, А.Қосимова сўзга чиқдилар.

ҚАРОР ҚИЛИНДИ:

1. Наманган шаҳридаги 38-мактабнинг касаба уюшмаси қўмитаси 2023-2025 йиллар учун тузилган жамоа шартномасиининг амал қилиш муддати тугашига уч ой қолгани муносабати билан Ўзбекистон Республикаси Меҳнат кодексининг                          31-моддасига биноан 2026-2028 йиллар учун янги жамоа шартномасини тузиш юзасидан музокаралар бошлаш таклифи иш берувчига расман киритилсин.

2. Иш берувчига Ўзбекистон Республикаси Меҳнат кодексининг 32-моддасига биноан музокаралар олиб бориш ва жамоа шартномаси лойиҳасини тайёрлаш учун тенг ҳуқуқлилик асосида тегишли ваколатларга эга бўлган ҳар тарафдан уч кишидан иборат вакиллар таркибида комиссия тузиш таклиф этилсин.

3. Касаба уюшмаси қўмитаси томонидан музокаралар олиб бориш учун қуйидаги вакиллар тавсия қилинсин:

	1. М.Алланазарова
	касаба уюшмаси қўмитаси раисининг ўринбосари, мактаб ўқитувчиси 

	2. У.Ҳалилов
	касаба уюшмаси қўмитаси аъзоси, мактаб ўқитувчиси

	3. Т.Ёқубова
	касаба уюшмаси қўмитаси аъзоси, мактаб ўқитувчиси


4. Комиссиянинг таркиби, музокараларнинг муддати, ўтказиладиган жойи ва кун тартибини буйруқ билан тасдиқлаш мақсадга мувофиқ деб ҳисоблансин.

5. Жамоа шартномаси лойиҳасини тайёрлаш учун музокаралар олиб борувчи комиссия ишини ҳар ҳафтанинг сешанба ёки пайшанба кунлари мактабнинг ахборот-ресурс марказида ўтказилиши, музокараларни 2 ой давомида олиб бориб, жамоа шартномасини февраль ойида имзолаш таклифи киритилсин.

Қарор бир овоздан қабул қилинди.

Касаба уюшмаси қўмитаси раиси 



М.Собирова
Намуна

Наманган шаҳридаги 38-мактаб директори

М.Матмуратовага
2025 йил 26 октябрь 






Наманган ш.
Наманган шаҳридаги 38-мактаб касаба уюшмаси қўмитаси 2023-2025 йиллар учун тузилган жамоа шартномасининг амал қилиш муддати тугашига уч ой қолгани муносабати билан Ўзбекистон Республикаси Меҳнат кодексининг 31-моддасига биноан 2026-2028 йиллар учун янги жамоа шартномасини тузиш юзасидан музокаралар бошлашни таклиф этади.
Ўзбекистон Республикаси Меҳнат кодексининг 32-моддасига биноан музокаралар олиб бориш ва жамоа шартномаси лойиҳасини тайёрлаш учун тенг ҳуқуқлилик асосида тегишли ваколатларга эга бўлган ҳар тарафдан уч кишидан иборат вакиллар таркибида комиссия тузишни таклиф этамиз.

Касаба уюшмаси қўмитаси томонидан музокаралар олиб бориш учун қуйидаги вакиллар тавсия қилинади:

	1. М.Алланазарова
	касаба уюшмаси қўмитаси раисининг ўринбосари, мактаб ўқитувчиси

	2. У.Ҳалилов
	касаба уюшмаси қўмитаси аъзоси, мактаб ўқитувчиси

	3. Т.Ёқубова
	касаба уюшмаси қўмитаси аъзоси, мактаб ўқитувчиси


Комиссиянинг таркиби, музокараларнинг муддати, ўтказиладиган жойи ва кун тартибини буйруқ билан тасдиқлаш мақсадга мувофиқ деб ҳисоблаймиз.

Ўз томонимиздан музокаралар олиб бориш ва жамоа шартномаси лойиҳасини тайёрлаш бўйича комиссия ишини ҳар ҳафтанинг сешанба ёки пайшанба кунлари Сизларга қулай бўлган вақтда, мактаб ахборот-ресурс марказида ўтказилишини, музокараларни                 2 ой давомида олиб бориб, жамоа шартномасини февраль ойида имзолашни таклиф қиламиз.

Касаба уюшмаси қўмитаси раиси 



М.Собирова

Намуна 
	Наманган шаҳридаги 38-мактаб
       директори
	Касаба уюшмаси қўмитаси


БУЙРУҚ – ҚАРОР №_____

2025 йил 27 октябрь 







Наманган ш.

2026-2028 йиллар учун жамоа шартномаси лойиҳасини тайёрлаш бўйича музокараларни ташкил этиш тўғрисида

1. 2023-2025 йиллар учун тузилган жамоа шартномасининг амал қилиш муддати тугашига уч ой қолганлиги муносабати билан Ўзбекистон Республикаси Меҳнат кодексининг 31-моддасига биноан 2026-2028 йиллар учун янги жамоа шартномасини тузиш юзасидан ходимлар ва иш берувчи вакиллари ўртасида музокаралар ташкил этилсин.

2. Ўзбекистон Республикаси Меҳнат кодексининг 32-моддасига биноан музокаралар олиб бориш ва жамоа шартномаси лойиҳасини тайёрлаш учун тенг ҳуқуқлилик асосида тегишли ваколатларга эга бўлган ҳар тарафдан уч кишидан иборат қуйидаги вакиллар таркибида комиссия тасдиқлансин:

Иш берувчи вакиллари:

	1. А.Матчонова
	мактаб директори ўринбосари

	2. З.Шарипова
	мактаб бош ҳисобчиси

	3. Р.Олламов
	мактаб ўқув бўлими мудири


Ходимлар вакиллари:

	1. М.Алланазарова
	касаба уюшмаси қўмитаси раисининг ўринбосари, мактаб ўқитувчиси 

	2. У.Ҳалилов
	касаба уюшмаси қўмитаси аъзоси, мактаб ўқитувчиси 

	3. Т.Ёқубова
	касаба уюшмаси қўмитаси аъзоси, мактаб ўқитувчиси 


3. Музокаралар олиб бориш ва жамоа шартномаси лойиҳасини тайёрлаш бўйича комиссияга: 

· 2025 йилнинг 1 февралига қадар бўлган даврда ўз ишини ҳар ҳафтанинг сешанба кунлари, соат 16.00 дан 18.00 гача мактабнинг кутубхонасида ташкил этиш;

· жамоа шартномасига киритиш учун таклифлар йиғиш;

· жамоа шартномаси лойиҳасини ишлаб чиқиб, уни мактаб бўлинмаларига муҳокама қилиш учун ҳамда таълим, фан ва маданият ходимлари касаба уюшмаси шаҳар кенгашига экспертиза учун тақдим этиш;

· тушган таклифларни инобатга олиб, лойиҳани ишлаб такомилига етказиш ва меҳнат жамоасининг умумий йиғилиши муҳокамасига киритиш топширилсин.
· 4. Комиссия аъзоларига музокараларни олиб бориш вақтида ўртача иш ҳақи ҳамда жамоа шартномаси билан белгилаб қўйилган имтиёзлар сақлаб қолинсин.

	Директор 

М.Матмуратова

___________________
	Касаба уюшмаси қўмитаси раиси М.Собирова
_____________________



моа шартномаси бажарилишини назорат қилиш

ЖАМОА ШАРТНОМАСИ БАЖАРИЛИШИНИ НАЗОРАТ ҚИЛИШ

Т А Р Т И Б И



Намуна 

Наманган шаҳридаги 38-мактаб меҳнат жамоасининг умумий йиғилиши
БАЁНИ

2026 йил 7 февраль 







Наманган ш.

	Мактаб ходимлари сони
	- 38 нафар

	Йиғилишда иштирок этаётганлар
	- 35 нафар

	Узрли сабабларга кўра иштирок этмаётганлар
	- 3 нафар


Раислик қилувчи: М.Матмуратова – мактаб директори
	Ишчи раёсат аъзолари
	М.Собирова – касаба уюшмаси қўмитаси раиси

А.Дўрмонов – Наманган шаҳар ХТБ мудири

А.Умаров – Таълим ва фан ходимлари касаба уюшмаси Наманган шаҳар бўлинмаси кенгаши раиси


КУН ТАРТИБИ:

1. 2023-2028 йилларга тузилган жамоа шартномасининг 2025 йилда бажарилиши якунлари тўғрисида

2. 2026-2028 йиллар учун янги жамоа шартномаси лойиҳасини муҳокама қилиш.

3. 2026-2028 йиллар учун жамоа шартномаси бажарилишини текшириб борувчи комиссияни сайлаш.
Эшитилди:

1-масала юзасидан:
Мактаб директори М.Матмуратова ҳисоботи (матни илова қилинади).

Мактаб касаба уюшмаси қўмитаси раиси М.Собирова ҳисоботи (матни илова қилинади).

Жамоа шартномаси бажарилишини текшириб борувчи комиссия раиси, мактаб ўқитувчиси К.Ғойибназарова текширув далолатномаси билан таништирди (илова қилинади).

Сўзга чиқдилар: А.Салимов, Х.Абдуллаева, З.Хушназарова.

2-масала юзасидан

2026-2028 йиллар учун жамоа шартномаси лойиҳасини тайёрлаш бўйича комиссия раиси А.Матчонова жамоа шартномаси мазмуни билан йиғилганларни таништирди.

Сўзга чиқдилар: А.Бекмамбетова, С.Ким

3-масала юзасидан 

Мактаб касаба уюшмаси қўмитаси раиси М.Собирова 2026-2028 йиллар учун жамоа шартномаси бажарилишини текшириб борувчи комиссия таркибига ушбу жамоа шартномаси лойиҳасини тайёрлаш бўйича комиссия аъзоларини сайлаш таклифини билдирди.

Сўзга чиқдилар: О.Худойшукурова, А.Дўрмонов, С.Саҳобиддинов.

ҚАРОР ҚИЛИНДИ:

1. 2023-2025 йилларга тузилган жамоа шартномасининг 2025 йилда бажарилиши юзасидан мактаб директори М.Матмуратова ва касаба уюшмаси қўмитаси раиси М.Собированинг ҳисоботи маълумот учун қабул қилинсин.
2. 2023-2025 йилларга тузилган жамоа шартномасининг 2025 йилда бажарилиши бўйича текширув далолатномаси тасдиқлансин.

3. 2023-2025 йилларга тузилган жамоа шартномасининг 2025 йилда бажарилиши қониқарли деб ҳисоблансин.

4. Жамоа шартномаси лойиҳасини тайёрлаш бўйича комиссия томонидан ишлаб чиқилган 2026-2028 йиллар учун жамоа шартномаси лойиҳаси маъқуллансин.

5. 2026-2028 йиллар учун жамоа шартномаси бажарилишини текшириб борувчи комиссия қуйидаги таркибда сайлансин:

Иш берувчи вакиллари:

	1. А.Матчонова
	мактаб директори ўринбосари

	2. З.Шарипова
	мактаб бош ҳисобчиси

	3. Р.Олламов
	мактаб ўқув бўлими мудири


Ходимлар вакиллари:

	1. М.Алланазарова
	касаба уюшмаси қўмитаси раисининг ўринбосари, мактаб ўқитувчиси

	2. У.Ҳалилов
	касаба уюшмаси қўмитаси аъзоси, мактаб ўқитувчиси

	3. Т.Ёқубова
	касаба уюшмаси қўмитаси аъзоси, мактаб ўқитувчиси


Йиғилиш раиси: 





М.Матмуратова
Йиғилиш котиби: 





М.Шомуродова

Бошланғич касаба уюшмаси ташкилоти томонидан «Маърифат соатлари» ва турли маданий-оммавий тадбирларни ўтказиш, ходимлар гимнастикасини ташкил этиш бўйича тавсиялар

Бошланғич касаба уюшмаси ташкилотида 
«Маърифат соатлари»ни ўтказиш 

Бугунги кунда мамлакатимизда амалга оширилаётган давлат сиёсатининг устувор йўналишлари, кенг кўламдаги ислоҳотлар моҳияти, қабул қилинган қонун ҳужжатлари ва давлат дастурларининг аҳамиятини меҳнаткашларга, айниқса, ёшларга атрофлича тушунтириш мақсадида корхона, ташкилот ва муассасаларда «Маърифат соатлари» ўтказилади.

«Маърифат соатлари»нинг Намунавий мавзулари юқори касаба уюшмалари ташкилотлари томонидан тақдим этилади ҳамда бугунги кун талабига қараб мавзулар ўзгартирилиши мумкин.
Меҳнат жамоаларида «Маърифат соатлари»ни ҳар ойда бир маротаба ўтказиш, мавзу бўйича малакали маърузачиларни белгилаш, бунда уларнинг билими, салоҳияти ва тайёрланган маърузалари мазмунига алоҳида эътибор қаратиш лозим.

Меҳнат жамоаларида «Маърифат соатлари»ни ўтказиш масаласини жамоа шартномасига киритиш орқали иш жараёнига таъсир этмаган ҳолда, иш берувчи билан келишилган вақтда ўтказиш ва барча ишчи-ходимларни жалб этишга эришиш мақсадга мувофиқ.

Бошланғич касаба уюшмаси ташкилотида умумхалқ байрамлари, 
тарихий саналар, касб байрамларини нишонлаш, кўрик-танлов ёки 
бошқа тадбирларни ўтказиш тартиби

Бугунги кунда маънавий-маърифий ишларни замон талаблари асосида ташкил этиш, меҳнаткашлар ва ёшларни ҳаётга онгли муносабатини шакллантириб бориш, ён-атрофда юз бераётган воқеаларга дахлдорлик ҳиссини ошириш ва турли мафкуравий хуружлардан ҳимоя қилиш, тинч-осойишта ҳаётимизга хавф туғдириши мумкин бўлган тажовузларга қарши изчил кураш олиб боришга кўмаклашиш касаба уюшмаларининг муҳим йўналишларидан биридир.
Бошланғич касаба уюшмаси ташкилотида маданий-маърифий йўналишдаги бирор-бир тадбирни – умумхалқ байрамлари, тарихий саналар, касб байрамларини нишонлаш, кўрик-танлов ёки бошқа тадбирларни ўтказиш учун биринчи навбатда касаба уюшмаси қўмитасининг қарори қабул қилинади. 

Қарорда ушбу тадбирни ўтказиш бўйича Режа, Ташкилий қўмита ёки Ишчи гуруҳ таркиби, сарф-харажатлар сметаси тасдиқланади. Кўрик-танлов ўтказилганда Ҳакамлар ҳайъати ҳам тасдиқланади. 

Ташкилий қўмита ёки Ишчи гуруҳ таркибига касаба уюшмаси қўмитаси аъзолари, корхона (ташкилот, муассаса)да меҳнат қилаётган фаол ходимлар киритилади. Маъмурият билан келишилган ҳолда тадбирни ўтказиш вақти ва жойи аниқланади.

Тадбир касаба уюшмаси бюджети сметасининг маданий-оммавий тадбирлар моддасида кўрсатилган маблағ ҳисобидан молиялаштирилади. Шунингдек, жамоа шартномасига киритиш орқали иш берувчи томонидан ҳам маблағ ажратилиши мақсадга мувофиқдир, қолаверса, ҳомийлар жалб этилиши ҳам мумкин.

Тадбирга корхона (ташкилот, муассаса)да фаолият юритаётган ходимлардан ташқари, тадбир мавзусига қараб меҳнат фахрийлари, ишлаб чиқариш илғорлари, маҳалла фаоллари ва ёшларни ҳам жалб этиш мумкин. 

Умумхалқ байрамлари ёки тарихий саналарни нишонлашда, аввало, бу байрам ёки саналарнинг мазмун-моҳиятини очиб беришга эътибор қаратилади. Бунинг учун жойлардаги маънавият тарғиботчиларини таклиф этииш мақсадга мувофиқдир. Бунинг имконияти бўлмаган тақдирда, ушбу ҳудуддаги мактабларнинг тегишли ўқитувчилари имкониятидан фойдаланиш мумкин. Шу билан бирга, корхонада фаолият юритаётган, мазкур масалани яхши биладиган ходимларни жалб қилиш тавсия этилади.

Тадбирнинг иккинчи қисми бадиий қисм бўлиб, бунга санъаткорларни, маданият саройи бадиий жамоаларини, ҳудуддаги мактаб ўқувчиларини ёки мактабгача таълим муассасалари тарбияланувчиларини таклиф этиш мумкин.

Агар тадбир умумхалқ ёки касб байрамларини нишонлашга бағишланган бўлса, тадбир сўнггида ишлаб чиқариш илғорлари, касаба уюшмаси фаолларини тақдирлаш мумкин.

Касаба уюшмаси қўмитаси номидан ушбу тадбирни ўтказиш бўйича фаол ташкилотчилар ва иштирокчилар рағбатлантирилади, ушбу тадбирни ўтказиш бўйича қабул қилинган қарор назоратдан чиқарилади.

Бошланғич касаба уюшмаси ташкилотида маданий-оммавий 
тадбирларни ўтказиш бўйича тавсиялар

Маданий-оммавий тадбирлар – бу ходимлар ва уларнинг оила аъзоларининг бўш вақтларини мазмунли ўтказишини ташкиллаштириш, ижодий иқтидорларини ривожлантириш орқали дунёқарашини бойитиш, ўсиб келаётган авлод онгига соғлом турмуш тарзини сингдириш, жамият ҳаётида фаол иштирок этишига кўмаклашиш, мамлакат ижтимоий-иқтисодий ҳаёти билан ҳамнафас бўлиб яшаш ҳиссини шакллантиришга йўналтирилган тадбирлардир. 

Маданий-оммавий тадбирлар касаба уюшмаси ташкилотининг иш режасига асосан амалга оширилади. Тадбирларни ўтказиш бўйича касаба уюшмаси ташкилоти томонидан ташкилий қўмита, ишчи гуруҳ ёки комиссия тузилади. 

Агар тадбир иш вақтида ўтказиладиган бўлса, иш берувчи билан келишиш шарт. 100 нафардан ортиқ киши қатнашадиган тадбир тўғрисида қатнашчилар хавфсизлигини таъминлаш мақсадида маҳаллий давлат ҳокимияти органи билан келишилади. 

Касаба уюшмаси томонидан ўтказиладиган тадбирлар смета асосида касаба уюшмаси маблағи ҳисобидан ёки бўлмаса тузилган жамоа шартномасига кўра иш берувчи томонидан маданий-оммавий тадбирларни ўтказиш учун ажратилган маблағлар ҳисобидан молиялаштирилади. 

Корхона, ташкилот ва муассасаларда ходимлар гимнастикасини 
ташкил этиш бўйича тавсиялар

Ҳозирги кунда кўп ҳаракат талаб этмайдиган соҳалар (операторлар, ҳайдовчилар, компьютер мутахассислари ва ҳоказо)да юқори диққатлик (нагрузка) психика асаб нервга, кўзга, эшитишга кучли таъсир этмоқда.

Узоқ муддат ҳаракатсиз ҳолатда турганда ёки ўтирганда, ёки бўлмаса кам ҳаракатда бўлганда организмда қон айланиши сустлашади. Оёқларда мушаклар заифлашиб, қомад бузилишига олиб келади. Кам ҳаракат қиладиган касб эгалари кўпинча бош оғришидан  шикоят қилади.

Оғир меҳнат талаб этувчи касб эгаларида эса бир хил иш жараёни фақатгина аниқ мушак гуруҳларига таъсир этади, бу эса ўз навбатида мушакларнинг иш фаолияти ёмонлашишга олиб келади.

Шифо гимнастикаси  (ишлаб чиқариш гимнастикаси) – қийин бўлмаган комплекс жисмоний машқлар, ҳар куни иш вақти жараёнида ходимларнинг организм  ҳолатини  функционал яхшилаш, иш фаолиятини янада ошириш. Бу машқлар иш жойида ва иш кийимида ўтказишга мослаштирилган бўлиши шарт. 

Шундан келиб чиққан холда, Ишлаб чиқариш гимнастикасининг  асосий мақсади – ходимлар саломатлигини мустаҳкамлаш, меҳнат самарадорлигини ошириш, иш вақти жараёнида уларнинг иш даражасини тиклаш, чарчоқ ҳолатларини камайтириш, касалланиш даражасини пасайтириш.

Спорт танаффуси -  бу юқори дам олиш ҳолати бўлиб, у чарчоқни бартараф этиш ва иш даражасини тиклашга қаратилган. Бунда танаффуслар 5-10 машқдан иборат бўлиб, 5-7 дақиқани ташкил этади. Одатда бу машқлар иш вақтининг иккинчи ярмида ўтказилади. 

Спорт танаффуси оддий, шу билан бирга, ходимларнинг соҳасига қараб ҳар хил бўлади. Машқлар бажарилаётган жой хавфсиз ва   гигиеник талабларга тўлиқ жавоб бериши шарт.

Машқ бажарувчи машқ давомида ўзини ёмон ҳис этса машқ секинлаштирилади ва камайтирилади. Шунда ҳам ўзини ёмон ҳис этса, шифокор қабулига жўнатилади. 

Спорт машқларини  имкон қадар мусиқа остида ва очиқ  ҳавода ўтказиш мақсадга мувофиқ, шунда ушбу машқлар ходимларнинг организмини янада мустаҳкамлайди.

Иш жараёнида кўп жисмоний куч талаб этадиган касб эгалари учун:

1. Турган жойида, қўллар белда, тирсаклар орқага, гавдани кўтарган ҳолда, оёқлар учида туриб чуқур нафас оламиз; тирсаклар олдинга, оёқлар тўлиқ ерга қўйилади ва нафас чиқарилади, 4 марта қайтарилади; 

2. Олдинги турган ҳолатга қайтиб, биринчи қўллар елкага, кейин тепага кўтарамиз, кўтарилганда нафас оламиз, қўллар эркин ҳолатда пастга туширилганда нафас чиқарилади, 6 марта қайтарилади;

3. Олдинги ҳолатга қайтиб стулга ўтириб, қўллар билан астагина қайилтирилган ҳолда стулга суяниб, оёқларни бирга ва олдинга чўзамиз, оёқларни очган ҳолда, товонларни полда сирпантирган ҳолда нафас оламиз; оёқларни бирлаштириб, бошни пастга энгаштирамиз, қўлларни стулга тираган ҳолда нафас чиқарилади, 4 марта қайтарилади.

4. Олдинги ҳолатга қайтиб, стулда ўтирган ҳолда, қўлларни стулга тираб нафас оламиз, оёқларни текислаб, озгина олдинга энгашамиз, қўлларни олдинга чўзишга ҳаракат қилиб оёқларга текизган ҳолда нафас чиқарилади, кейин текисланиб нафас олинади,                 4 марта қайтарилади;

5. Олдинги ҳолатга қайтиб, турган ҳолда оёқлар елка кенглигида; қўлларни туширамиз, кейин ён тарафга, кейин аста тепага кўтарамиз ва нафас оламиз, олдинга энгашиб, қўллар пастга туширилади ва нафас чиқарилади, 6 марта қайтарилади;

6. Олдинги турган ҳолатга қайтиб, қўлларни тепага кўтариб, ўнг оёқни орқага қилиб, нафас олинади, олдинги, тўғри турган ҳолатга қайтарилиб, нафас чиқарилади, кейин чап оёқ билан қайтарилади, 6 марта қайтарилади.


Иш жараёнида ўрта жисмоний куч талаб этадиган касб эгалари учун:

1. Турган жойида, оёқлар бирга; қўлларни тепага кўтариб, оёқларни учида турамиз ва чуқур нафас оламиз, қўлларни пастга тушириб, олдинги ҳолатга қайтамиз ва нафас чиқарилади; 

2. Олдинги турган ҳолатга қайтиб, оёқлар елка кенглида, ўнг қўлни ён тарафга чўзамиз, чап қўлни белга қўйган ҳолда, гавдани ўнг томонга, кейин чап томонга қараб буриламиз, қўлларни чўзганда нафас оламиз, қўллар белга қўйилганда нафас чиқарилади, кейин қўллар алмаштирилади;

3. Олдинги ҳолатга қайтиб , қўллар ён томонларга чўзилиб, нафас олинади, гавдани пастга энгаштириб, қўллар Х ҳолатга келтириб, нафас чиқарилади;

4. Олдинги турган ҳолатга қайтиб, оёқларнинг учида турилади ва қўллар белда, сакралади, турган жойда югурилади;

5. Олдинги ҳолатга қайтиб, турган ҳолда оёқлар елка кенглигида; қўлларни ён тарафга, кейин тепага кўтариб нафас оламиз, гавдани энгаштириб, қўллар билан ўнг оёқ бармоқларига текизиб олдинги ҳолатга қайтамиз. Худди шундай машқни чап оёқ бармоқларига текизиб, олдинга энгашиб, қўлларни пастга тушириб нафас чиқарамиз;

6. Олдинги турган ҳолатга қайтиб, оёқлар елка кенглигида, ўнг қўлни бошга қўйиб нафас олинади, чап қўл ён тарафга чўзилади; кейин чап қўллар бошга қўйилади, ўнг қўллар ён тарафга чўзилади, қўллар алмашган вақтда нафас чиқарилади.

Ҳар бир машқ 5-6 марта қайтарилади.


Иш жараёнида ўтириб иш юритадиган касб эгалари учун:

1. Стулда ўтирган ҳолда, гавдани кўтариб, оёқлар учида туриб, қўлларни ёнга, кейин тепага кўтарамиз ва чуқур нафас оламиз, олдинги холатга қайтиб нафас чиқарилади, 3-4 марта қайтарилади; 

2. Олдинги ҳолатга қайтиб, стул ёнига туриб, қўллар билан стулнинг суянчиғини ушлаб, битта оёқ орқага, битта қўл ёнга чўзилиб нафас оламиз, олдинги ҳолатга қайтиб нафас чиқарилади, 3-4 марта ҳар бир оёққа қайтарилади;

3. Шу ҳолатда ўнг қўлни бош баландлигида кўтариб, чап оёқни ён тарафга чўзамиз ва нафас оламиз, орқага қайтариб нафас чиқарилади, 5-6 марта ҳар бир оёққа қайтарилади;

4. Олдинги турган ҳолатга қайтиб, қўллар пастга туширилган, оёқлар бирга; қўлларни тепага кўтарамиз ва нафас оламиз, энгашиб қўллар билан орқада турган стулга теккизилади ва нафас чиқарилади, 3- 4 марта қайтарилади;

5. Стул олдида турган ҳолда, қўллар пастга туширилган, қўллар билан стулни суянчиғини ушлаб, ўтирилади ва нафас олинади, турганда нафас чиқарилади, 4-5 марта қайтарилади;

6. Олдинги турган ҳолатга қайтиб, стул гавданинг орқа томонига қўйилиб, қўлларни тўғрига чўзиб, гавда билан ўнг томонга, кейин чап томонга қайирилиб стулнинг суянчиғи қўллар билан ушланади, ҳар қайрилганда нафас олинади, олдинги ҳолатга қайтганда нафас чиқарилади; 5-6 марта қайтарилади;
7. Стулда ўтирган ҳолда, қўллар билан стулни ушлаб, оёқларни тўғрига кўтарамиз ва туширамиз, 6-8 марта қайтарилади;

8. Стулда ўтирган ҳолда, қўллар билан стулни ушлаб, оёқларни чўзиб, қўлларни ён тарафга чўзиб, кейин тепага кўтарилади ва нафас оламиз, олдинги ҳолатга қайтиб нафас чиқарилади, 3-4 марта қайтарилади;

9. Стулга ён тарафдан туриб, оёқлар бирга, ўнг қўл билан стул суянчиғи ушлаб, чап оёқ ён тарафга чўзилади, чап қўл тепага баланд кўтарилади ва нафас оланади, олдинги ҳолатга қайтиб нафас чиқарилади, сўнг чап қўл билан стул суянчиғи ушлаб, ўнг оёқ ён тарафга чўзилади, ўнг қўл тепага баланд кўтарилади ва нафас оламиз, олдинги ҳолатга қайтиб нафас чиқарилади, ҳар тарафга 5-6 марта қайтарилади;

10. Стулга ён тарафдан туриб, оёқлар бирга, ўнг қўл билан стул суянчиғи ушлаб, чап қўлни кўтариб бўйин орқасига қўйилади ва нафас олинади, олдинги ҳолатга қайтиб нафас чиқарилади, чап қўл билан стул суянчиғи ушлаб, ўнг қўлни кўтариб бўйин орқасига қўйилади ва нафас олинади, олдинги ҳолатга қайтиб нафас чиқарилади, 3-4 марта қайтарилади.

Иш жараёнида ақлий иш юритадиган касб эгалари учун:

1. Турган ҳолда оёқларни бирлаштириб, қўлларни бошдан тепага кўтарамиз, қўл бармоқлари бир-бирига қулф ҳолда бўлади ва чуқур нафас оламиз, олдинги ҳолатга қайтиб нафас чиқарилади;

2. Олдинги турган ҳолатга қайтиб, ўнг оёқни ёнга чўзиб, қўллар кўтариб бошга қўйилади, чўзилиб нафас оламиз, олдинги ҳолатга қайтиб нафас чиқарилади, сўнгра худди шу машқни чап оёқни ёнга чўзиб қўллар кўтариб бош қўйилади, чўзилиб нафас оламиз, олдинги ҳолатга қайтиб нафас чиқарилади;

3. Шу ҳолатда ўнг қўлни бош баландлигида кўтариб, чап оёқни ён тарафга чўзамиз ва нафас оламиз, орқага қайтариб нафас чиқарилади, 5-6 марта ҳар бир оёқда қайтарилади;

4. Олдинги турган ҳолатга қайтиб, қўлларни олдинга қараб кўтарамиз, кафтлар бўш ҳолда пастга туширилган, ўтириб, қўлларни пастга туширганда нафас оламиз, қўллар белга қўйилганда нафас чиқарилади;

5. Турган ҳолда, оёқлар бирга, қўлларни ён тарафга чўзиб, гавдани ва бошни бирга ўнг ва чап томонларга бурамиз;

6. Олдинги турган ҳолатда, қўлларни тепага кўтарамиз ва нафас олинади, тўғрига энгашиб, қўллар белда бўлади ва нафас чиқарилади;
7. Олдинги турган ҳолатда, оёқлар елка кенглигида, қўлларни кўкрак олдида бирлаштириб чап томонга, сўнг ўнг томонга бурамиз.

Ҳар бир машқ 6-12 марта қайтарилади.
Иш жараёнида тик турган ҳолда иш юритадиган касб эгалари учун:

4-машқдан бошқа барча машқлар стулда ўтирган ҳолда ўтказилади.

1. Стулда ўтирган ҳолда оёқлар товонини полга теккизган ҳолда, чўзамиз, чап қўлларни бош орқасига кўтарамиз ва чуқур нафас оламиз, қўлларни бўш тутган ҳолда, пастга туширамиз ва нафас чиқарилади, ўнг қўлларни бош орқасига кўтарамиз ва чуқур нафас оламиз, қўлларни бўш тутган ҳолда, пастга туширамиз ва нафас чиқарилади, 6-8 марта қайтарилади; 

2. Олдинги ҳолатга қайтиб, оёқларни чўзган ҳолда, қўлларни кўкрак олдига қўйиб, гавдани ўнг томонга, сўнгра чап томонга бурамиз, олдинги ҳолатга қайтилади, 8-10 марта ҳар бир оёққа қайтарилади;

3. Оёқлар товонини полга теккизган ҳолда, олдинга қараб чўзиб, қўлларни тепага кўтарамиз ва пастга энгашамиз, сўнгра қўлларни ерга текказиб, тикланамиз, қўлларни тепага кўтарамиз, оёқларни жуфтлаштириб олдинга қайтамиз, 6-8 марта қайтарилади;

4. Столга юз томон билан қараб, уни қўл билан ушлаб, ўнг оёқни орқага, олдинги турган ҳолатга қайтиб, ўтириб турилади, худди шу машқ чап оёқ билан қайтарилади, 8-10 марта қайтарилади;

5. Оёқларни чўзиб, қўллар белда, оёқларни чап томонга, сўнгра ўнг томонга бурамиз. Олдинги ҳолатга қайтиб, оёқларнинг учи билан кетма-кет тепага, пастга туширамиз, 10-12 марта қайтарилади;

6. Стулда ўтирган ҳолда, қўлларни бошдан тепага кўтариб, секин орқага энгашамиз; қўлларни тушириб, ўнг  оёқни кўтариб, қўллар билан қарсак чаламиз, худди шу машқни чап оёқ билан қайтарамиз, 6-8 марта қайтарилади;
7. Стулда ўтирган ҳолда, қўллар билан елкани ушлаймиз, ўнг оёқни олдинга қараб чўзамиз, қўлларни бўш қилган ҳолда ёнга чўзиб, олдинги ҳолатга қайтамиз, худди шу машқни чап оёқ билан қайтарамиз, 5-6 марта қайтарилади. 

